ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆ ԵՎ ԼՐԱՑՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ

1. Անհրաժեշտությունը
Նախագծի ընդունումը պայմանավորված է ՀՀ սահմանամերձ համայնքների բնակիչների կենսապայմանների բարելավման նպատակով ՀՀ կառավարության կողմից 2014 թվականի դեկտեմբերի 18-ին ընդունված N1444-Ն որոշման կիրառումն ապահովելու և ՀՀ Արարատի, Գեղարքունիքի, Սյունիքի, Վայոց ձորի և Տավուշի մարզերի սոցիալական աջակցություն ստացող սահմանամերձ բնակավայրերի բնակիչ-բաժանորդների կողմից սպառած էլեկտրաէներգիայի, բնական գազի և ջրօգտագործողների կողմից օգտագործած ոռոգման ջրի սակագնի մասնակի փոխհատուցման, ինչպես նաև անշարժ գույքի հարկի փոխհատուցման անհրաժեշտությամբ:
1. Ընթացիկ իրավիճակը և իրավական ակտի ընդունման անհրաժեշտությունը
2024 թվականի ՀՀ պետական բյուջեով որպես աջակցություն սահմանամերձ համայնքներին հատկացվել է 988,933.7 հազար դրամ, որը ՀՀ կառավարության 29.02.2024թ. N 289-Ն որոշմամբ բաշխվել է համապատասխան մարզպետների աշխատակազմերի և Ջրային կոմիտեի միջև։ Հարկ ենք համարում նշել, որ 2023 թվականին փաստացի ծախսը կազմել է 1 000 230.6 հազար դրամ, այսինքը շուրջ 11.3 մլն դրամով ավել, քան 2024 թվականին հատկացված գումարը։
Կատարված փաստացի ծախսերի վերլուծությունը ցույց է տալիս, որ մնացորդ գումարը չի բավարարելու 1212-12003 «Պետական աջակցություն սահմանամերձ համայնքներին» միջոցառման ամբողջական կատարումն ապահովելու համար։
ՀՀ Արարատի մարզպետի աշխատակազմ՝
2024 թվականին պետական բյուջեով հատկացվել է 19 000.0 հազ. դրամ։ 2024 թվականի հոկտեմբերի 25-ի դրությամբ փաստացի կատարված ծախսերի դիմաց ֆինանսավորումը կազմել է 18579.07 հազ. դրամ:
Հաշվի առնելով նախորդ տարվա նույն ժամանակահատվածի կատարված և սպասվելիք ծախսերը` անհրաժեշտ է լրացուցիչ հատկացնել 713.0 հազ. դրամ:
ՀՀ Գեղարքունիքի մարզպետի աշխատակազմ՝
[bookmark: _Hlk182497305][bookmark: _Hlk182497524]2024 թվականին պետական բյուջեով հատկացվել է 119 000.0 հազ. դրամ։ 2024 թվականի հոկտեմբերի 28-ի դրությամբ փաստացի կատարված ծախսերի դիմաց ֆինանսավորումը կազմել է 109 017.94 հազ. դրամ (սեպտեմբեր ամսվա համար այդ պահին ֆինանսավորումը դեռևս չէր իրականացվել), որը 2023 թվականի ինը ամիսների հետ համեմատած ավել է շուրջ 4 687.2 հազ. դրամով։ Հաշվի առնելով նախորդ տարվա նույն ժամանակահատվածի կատարված և սպասվելիք ծախսերը` անհրաժեշտ է լրացուցիչ հատկացնել 6 000.0 հազ. դրամ:
 ՀՀ Սյունիքի մարզպետի աշխատակազմ
2024 թվականին պետական բյուջեով հատկացվել է 202 000.0 հազ. դրամ։ 2024 թվականի հոկտեմբերի 25-ի դրությամբ փաստացի կատարված ծախսերը կազմել են 184 288.3 հազ. դրամ: Միջոցառման գծով մնացորդը կազմում է 17 711.7 հազ. դրամ, որից 15 706.7 հազ. դրամը կուղղվի անշարժ գույքի հարկի փոխհատուցմանը: Հաշվի առնելով նախորդ տարվա նույն ժամանակահատվածի կատարված և սպասվելիք ծախսերը` անհրաժեշտ է լրացուցիչ հատկացնել 9 223.0 հազ. դրամ:
 ՀՀ Վայոց ձորի մարզպետի աշխաատակազմ
2024 թվականին պետական բյուջեով հատկացվել է 57 000.0 հազ. դրամ։ 2024 թվականի հոկտեմբերի 25-ի դրությամբ հատկացված գումարը ծախսվել է ամբողջությամբ։ 
2023 թվականի համեմատ 2024 թվականին անշարժ գույքի հարկի փոխհատուցման գումարը, հաշվարկման դրույքաչափերի փոփոխությամբ պայմանավորված ավելացել է 3406.2 հազ. դրամով, որի արդյունքում 2024 թվականի հոկտեմբերի 25-ի դրությամբ Արենի սահմանամերձ համայնքի հողի հարկի փոխհատուցման թերի ֆինանսավորումը կազմում է 477.5 հազ. դրամ:  
Հաշվի առնելով նախորդ տարվա նույն ժամանակահատվածի կատարված և սպասվելիք ծախսերը՝ անհրաժեշտ է լրացուցիչ հատկացնել 5156.0 հազ. դրամ:
ՀՀ Տավուշի մարզպետի աշխատակազմ
2024 թվականին պետական բյուջեով հատկացվել է 549 000.0 հազ. դրամ։ 2024 թվականի հոկտեմբերի 25-ի դրությամբ փաստացի կատարված ծախսերի դիմաց ֆինանսավորումը կազմել է 523.2 մլն դրամ:
2024 թվականին կատարված փաստացի ծախսերի ուսումնասիրությունը ցույց է տալիս, որ հոկտեմբեր ամսվա սպառած էլ. էներգիայի և գազի սակագների մասնակի փոխհատուցման գումարներն ըստ կազմակերպությունների կողմից ներկայացված նախնական տվյալների կազմում է՝ էլ-էներգիա 17.2 մլն դրամ և բնական գազ 12.7 մլն դրամ: Այսինքն սահմանամերձ համայնքների բնակիչների հոկտեմբեր ամսվա փոխհատուցման գումարն արդեն իսկ կազմում է 29.9 մլն. դրամ, իսկ նոյեմբեր ամսվա համար՝ հաշվի առնելով աճի դինամիկան՝ մոտ 21.6 մլն դրամ: 
Հաշվի առնելով վերոգրյալը՝ անհրաժեշտ կլինի հատկացնել ևս մոտ 25 850.0 մլն դրամ լրացուցիչ ֆինանսական միջոցներ:
Ջրային կոմիտե
2024 թվականին պետական բյուջեով հատկացվել է 42 933.7 հազ. դրամ։ 2024 թվականի հոկտեմբերի 28-ի դրությամբ միջոցառման գծով մնացորդը կազմում է 29 789.7 հազ. դրամ: Ըստ ջրօգտագործողների ընկերությունների կողմից ներկայացված տեղեկատվության՝ մինչև տարեվերջ անհրաժեշտ փոխանցման ենթակա գումարի չափը կկազմի 42 289 731.5 դրամ։
Հաշվի առնելով վերոգրյալը՝ անհրաժեշտ կլինի հատկացնել 12,500,000 դրամ գումար (42,289,731.5 - 29,789,731.50=12,500,000) լրացուցիչ ֆինանսական միջոցներ։
Արդյունքում միջոցառման ամբողջական կատարումն ապահովելու համար անհրաժեշտ է 59 442.0 հազ. դրամ։ Մասնավորապես՝ 
ՀՀ Արարատի մարզպետի աշխատակազմ 713.0 հազ. դրամ,
ՀՀ Գեղարքունիքի մարզպետի աշխատակազմ՝ 6 000.0 հազ. դրամ,
ՀՀ Սյունիքի մարզպետի աշխատակազմ՝ 9 223.0 հազ. դրամ,
ՀՀ Վայոց ձորի մարզպետի աշխատակազմ՝ 5 156.0 հազ. դրամ,
ՀՀ Տավուշի մարզպետի աշխատակազմ՝ 25 850.0 հազ. դրամ,
Ջրային կոմիտե՝ 12 500.0 հազ. դրամ,
Հարկ է նշել, որ 1004 ծրագրի 31002 միջոցառման շրջանակներում կատարվող նվազեցումները հանդիսանում եմ գնման ընթացքում առաջացած տնտեսումներ։
Իսկ ինչ վերաբերում է 1004-11010 «Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրացված կառավարում փուլ 1 ծրագրով Ջրաձոր գյուղի վերաբնակեցման գործողությունների խորհրդատվություն և կառավարում» միջոցառմանը, ապա վերջինիս շրջանակներում ՀՁՎԳՊ-ի ազդակիր անձանց փոխհատուցումների և օժանդակությունների տրամադրման աշխատանքների կազմակերպման հանձնաժողովի անդամի փոփոխության պատճառով հանձնաժողովի աշխատանքները, հետևաբար՝ փոխհատուցումների փաթեթների համապատասխան հաստատումների և վճարումների գործընթացները ժամանակավորապես հետաձգվել էին։ Մյուս կողմից՝ ազդակիր անձանց փոխհատուցումների փաթեթների ուսումնասիրությունները որոշ խոչընդոտների պատճառով նախատեսվածից ավելի ժամանակատար են եղել։ Արդյունքում՝ ՀՀ 2024 թվականի պետական բյուջեում փոխհատուցումների և համապատասխան պարտադիր վճարների համար նախատեսված միջոցներից շուրջ 48,860․6 հազ. դրամ չի վճարվի 2024 թվականին։ Հարկ է նաև նշել, որ փոխհատուցումների մասով 2024 թվականի համար նախատեսված գումարի նվազեցումը չի հանդիսանա 2025 թվականի համար նախատեսված ցուցանիշների ավելացման պատճառ։ Ավելին՝ փոխհատուցումների գործընթացը շարունակվելու է նաև 2026 թվականին։
3.	Կարգավորման նպատակը և բնույթը
	Կարգավորման նպատակը սահմանամերձ համայնքների բնակիչների կողմից սպառած բնական գազի, էլեկտրաէներգիայի և ջրօգտագործողների կողմից օգտագործած ոռոգման ջրի սակագների 2024 թվականի համար ամբողջական փոխհատուցումն է, որի արդյունքում մատակարար կազմակերպությունների հանդեպ պարտավորություններ չեն առաջանա:
	4. Նախագծի մշակման գործընթացում ներգրավված ինստիտուտները և անձիք
	Նախագիծը մշակվել է ՀՀ տարածքային կառավարման և ենթակառուցվածքների նախարարության կողմից։
5.	Ակնկալվող արդյունքը
	Որոշման նախագծի ընդունումով սահմանամերձ համայնքներին ցուցաբերվելու է պետական աջակցություն՝ բնակիչներին բնական գազի, էլեկտրաէներգիայի և ոռոգման ջրի սակագների մասնակի փոխհատուցում տրամադրելու համար:
6. Տեղեկատվություն
«Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություն և լրացում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի նախատեսվում:
«Հայաստանի Հանրապետության 2024 թվականի պետական բյուջեի մասին» օրենքում վերաբաշխում, փոփոխություն և լրացում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
7. Կապը ռազմավարական փաստաթղթերի հետ, Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ
ՀՀ կառավարության որոշման նախագիծը բխում է ՀՀ կառավարության ՀՀ կառավարության 2021 թվականի նոյեմբերի 18-ի N 1902-Լ որոշման «Հայաստանի Հանրապետության կառավարության 2021-2026 թվականների գործունեության միջոցառումների» ծրագրի 2-րդ կետի 2.1 «Սահմանամերձ համայնքների բնակիչների սոցիալ-տնտեսական վիճակի բարելավմանն ուղղված աջակցության ծրագրերի իրականացում» կետից։

